Сабақ  тақырыбы:    ХІх ғасырдың бірінші жартысындағы әдебиет. Жалпы шолу.             
Мақсаты: 

ХІХ ғ басындағы қазақ елінің тарихи-әлеуметтік жағдайы туралы әңгімелесу.
Міндеттері:

Білімділік:

Ресей отаршылығына қарсы күреспен сол кездегі  әдебиеттің байланысы туралы түсінік беру, қазақ әдебиеті тарихы туралы жалпы білімдерін бекіту, Махамбет Өтемісұлы, Шернияз, Шортанбай  ақындардың шығармашылығымен танысуға ынталандыру.
Дамытушылық:

Оқушылардың терең ойлау, дұрыс салыстыра білу, өз беттерімен жұмыс істей алу   қабілеттерін дамыту.

Тәрбиелік:

Оқушыларды өз тарихын біліп, сол кездегі ақын-жазушыларға құрмет көрсетуге тәрбиелеу.
Құралдар: ақындар суреттері

Сабақ түрі:аралас

Пәнаралық байланыс: Қазақстан тарихы

Сабақ барысы: 

Ұйымдастыру кезеңі : 
1. Сәлемдесу, сабаққа дайындықтарын тексеру(оқулық, қалам, дәптер)
2. Түгендеу

3. Өткен жылдағы білімдерін пысықтау, еске түсіру.
Жаңа сабақ :

Қазақ әдебиетінің даму барысында ХІХ ғ алғашқы жартысының өзіндік ерекшелігі бар, ең алдымен қазақ даласын отарлау саясатындағы жаңалықтарымен байланысты.(Ресей өз отарлау саясатын қатайта және жеделдете түсті, қазақтарды баса отырып,айнала бекіністер салды, арнайы заңмен хандықты жойды. Халық бас иесіз қалды. Жерінен, салт-дәстүрлерінен айырыла бастады. ) Бұл қиындықтардың бәрі ірі ақындар шығармашылығынан көрініс көрді. Мысалы: Махамбеттің жырлары ХІХ ғ Ресей империясының  отарлық бұғауна қарсы көтерілген қазақ халқының рухани бұлқынысының айнасы.
Сабақ барысы: 

Жаңа сабаққа шолу жасап болған соң, оқушыларды 3 топқа бөлемін. Әр топқа 7-11 беттегі үзінділерді өз беттерімен оқуға, мазмұнын түсінуге тапсырамын.

Оқушылар оқып шыққаннан кейін әр топқа әр түрлі тапсырмалар беремін.
Тапсырма № 1

І топ: 

1. ХІХ ғасырдың бірінші жартысындағы қазақ әдебиеті туралы баяндаудың тірек сызбасын құрастыр.

	


ІІ топ:

1. «Қазақстан тарихы» пәнінен алған білімдеріңе сүйене отырып, қазақ халқының тарихындағы елеулі оқиғаларға байланысты кестені толтыр.
	ХІХ ғасырдың бірінші жартысында елімізде орын алған саясат
	

	Қазақстандағы ұлт-азаттық көтерілістердің шығу себептері
	


Оқушылар тапсырманы орындап болғаннан кейін өз ойларын айтады.

Тапсырма № 2 (топтарға екі сұрақтан тұратын кеспе қағаздары таратылып беріледі).
І топ
	1. «Зар заман ақындары» кімдер? «Зар заман ақындары» деп аталу себебін түсінді.


	

	2. Көтеріліс тақырыбын ашатын қандай жырлар дүниеге келді?
	


ІІ топ

	1. Заман ағымы тақырыбындағы  шығармалар қай сарында жазылды?
	

	2. Романтизм дегеніміз не? Романтизм белгілері кездесетін шығармаларға мысалдар келтір.
	


Бекіту:

· ХІХ ғ алғашқы жартысында  қазақ елінің тарихи-әлеуметтік жағдайы қандай болды?

· Осыған орай әдебиет қандай өзгерістерге түсті?

· Махамбет Өтемісұлы, Шернияз, Шортанбай   деген кімдер?
Үйде:қалаған ақын туралы хабарлама жасау, 12беттегі  сұрақтарды талдау

Қорытынды: бағалау.

